
	సీ.	
హెచ్చువచ్చునె పురోహితముఖంబున నీకు

        శాస్త్రోక్తనిర్మలాచారసరణి?

ఆరగింతురె వచ్చి యజ్ఞవేళలఁ గోరి

        హవిరన్నకబళంబు లమరవరులు?

శిరసావహింతురె విరులదండయపోలెఁ

        బరమండలంబు భూపాలురాజ్ఞ?

పురుషాయుషంబు సంపూర్ణమై వర్తింప

        నుండునే నెమ్మది నుర్విజనము?



	 







	గీ.	
స్వాతితోడుతఁ దగినవర్షంబు గలదె

పంట పండునె ముక్కారు? పాపకోటి

భయము దూరంబె? రసవర్గభరిత మగుచు

దుర్గసముదాయ మమరునే దురితదూర!

	ఉ.	
మానము గల్లి శౌర్యమహిమస్థితి రూఢికి నెక్కి తాల్మి లోఁ

బూని గుణానుకూల్యమునఁబొంది నయమ్మనఁ బెంపు దాల్చి నీ

చే ననయంబుఁ బూజ్యగతి (జెంది పరస్పర వైర) మెంతయున్

మానినశూరు లిత్తురె సమగ్రజయోన్నతి నీకు భూవరా!

	ఉ.	
కూడుక వత్తురే బుధులు? కోరిన నర్జుల కిచ్చి పంపుదే?

వేడుక మంత్రలక్షణవివేక [ముపాయచతుష్టయంబు]తో

గూడఁగనిత్తువే? మనసు కుత్సితమార్గులఁ బ్రోవ నాత్మలోఁ

జూడక కీర్తియందుదువె సూరిజనంబులచే మహాబలా!

	క.	
అని పెక్కుభంగు లమ్ముని

జనసతి సేమంబు నడక చందంబును నె

		 ఈ పేజీలో చివరి మార్పు 21 అక్టోబరు 2020న 13:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

